КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республикалӧн канму эмбурӧ пырысь зданиеяслӧн да сооружениеяслӧн конструктивнӧй элементъяс вылын подвижнӧй радиотелефоннӧй связьлысь базӧвӧй станцияясса оборудование меститан ӧткымын юалӧм йылысь
“Коми Республикаса канму эмбурӧн веськӧдлӧм да вӧдитчӧм йылысь” Коми Республикаса Оланпас серти да Коми Республикаса канму эмбурӧн веськӧдлан окталунсӧ кыпӧдӧм могысь Коми Республикаса Веськӧдлан котыр шуис:
1. Вынсьӧдны Коми Республикалӧн канму эмбурӧ пырысь зданиеяслӧн да сооружениеяслӧн конструктивнӧй элементъяс вылын подвижнӧй радиотелефоннӧй связьлысь базӧвӧй станцияяса оборудование меститӧм йылысь положение 1 №-а содтӧд серти.
2. Вынсьӧдны Подвижнӧй радиотелефоннӧй связьлысь базӧвӧй станцияясса оборудование меститӧм могысь Коми Республикалӧн канму эмбурӧ пырысь объектъяслысь лыддьӧг 2 №-а содтӧд серти.
3. Вӧзйыны Коми Республикаын кар кытшъяслӧн да муниципальнӧй районъяслӧн муниципальнӧй юкӧнса меставывса асвеськӧдлан органъяслы примитны нормативнӧй инӧда актъяс, кутшӧмъяс ладмӧдӧны лӧсялана муниципальнӧй элементъяслӧн эмбурӧ пырысь зданиеяслӧн да сооружениеяслӧн конструктивнӧй элементъяс вылын подвижнӧй радиотелефоннӧй связьлысь базӧвӧй станцияясса оборудование меститӧмкӧд йитчӧм йитӧдъяссӧ.
4. Пыртны “Коми Республикаса канму эмбурӧн вӧдитчӧмысь вося кӧртымалан дон ыджда арталан формаяс вынсьӧдӧм да Коми Республикаса каръясын да районъясын овтӧм жырлысь ӧти квадратнӧй метр стрӧитан подув дон ыджда урчитӧм йылысь" Коми Республикаса Веськӧдлан котырлӧн 2002 во ӧшым тӧлысь 6 лунся 200 №-а шуӧмӧ вежсьӧмъяс 3 №-а содтӧд серти.
5. Тайӧ шуӧмсӧ олӧмӧ пӧртӧм бӧрся кута видзӧдны ачым.
Коми Республикаса Веськӧдлан котырӧн
Юрнуӧдысьӧс Медводдза вежысь                                                           Л. Максимова
Сыктывкар
2018 вося лӧддза-номъя тӧлысь 25 лун
293 № 
ВЫНСЬӦДӦМА
Коми Республикаса Веськӧдлан котырлӧн
2018 во лӧддза-номъя тӧлысь 25 лунся 293 №-а шуӧмӧн
(1 №-а содтӧд)
Коми Республикалӧн канму эмбурӧ пырысь зданиеяслӧн 
да сооружениеяслӧн конструктивнӧй элементъяс вылын подвижнӧй радиотелефоннӧй связьлысь базӧвӧй станцияясса 
оборудование меститӧм йылысь 
ПОЛОЖЕНИЕ
Панас
1.1. Тайӧ Положениеыс урчитӧ Коми Республикалӧн канму эмбурӧ пырысь зданиеяслӧн да сооружениеяслӧн конструктивнӧй элементъяс вылын (водзӧ - зданиеяслӧн да сооружениеяслӧн конструктивнӧй элементъяс) подвижнӧй радиотелефоннӧй связьлысь базӧвӧй станцияяс да связь линияяс, кутшӧмъясӧн вӧдитчӧны подвижнӧй радиотелефоннӧй связь могмӧсъяс сетігӧн (водзӧ – связь средствояс), меститӧм вылӧ инӧд сетӧм серти Коми Республикаса олӧмӧ пӧртысь власьт органъяслысь удж котыртан пӧрадоксӧ.
1.2. Тайӧ Положение серти зданиелӧн либӧ сооружениелӧн конструктивнӧй элементъяс вылын связь средствояссӧ меститӧны зданиелӧн либӧ сооружениелӧн конструктивнӧй элемент вылын связь средствояс меститӧм вылӧ инӧд сетӧм йылысь сёрнитчӧм подув вылын, кутшӧмӧс кырымалӧны Россия Федерацияса гражданскӧй кодекс серти да “Связь йылысь” Федеральнӧй оланпасса да “Конкуренция дорйӧм йылысь” Федеральнӧй оланпасса положениеяс тӧд вылӧ босьтӧмӧн.
Коми Республикаса олӧмӧ пӧртысь власьт органъяслысь связь средствояс меститӧм вылӧ инӧд сетӧм серти удж котыртан пӧрадок:
2. Зданиеяслӧн да сооружениеяслӧн конструктивнӧй элементъяс вылын, кутшӧмъясӧс урчитӧм пӧрадокын сетӧны Коми Республикаса канму учреждениеяслы да Коми Республикаса ӧтувъя канму предприятиеяслы
2.1. Коми Республикаса канму учреждениеяслы да Коми Республикаса ӧтувъя канму предприятиеяслы (водзӧ – баланс вылын кутысьяс) урчитӧм пӧрадокын сетӧм зданиеяслӧн да сооружениеяслӧн конструктивнӧй элементъяс вылын связь средствояс меститӧм вылӧ инӧдсӧ сетӧны юридическӧй кывкутысьлӧн либӧ асшӧр уджалысьлӧн гижӧда шыӧдчӧм подув вылын, коді лӧсялана лицензия подув вылын сетӧ подвижнӧй радиотелефоннӧй связь могмӧсъяс (водзӧ – связь оператор), баланс вылын кутысьлы (водзӧ – зявление), кытчӧ пырӧ:
а) связь операторлӧн – юридическӧй кывкутысьлӧн ним либӧ связь операторлӧн – асшӧр уджалысьлӧн ов, ним, вич (эм кӧ);
б) объект йылысь юӧр – здание либӧ сооружение, мыйлӧн конструктивнӧй элемент вылын вӧзйӧны меститны связь средство (зданиелӧн либӧ сооружениелӧн ним да меститчанін, сылӧн ӧтувъя плӧщадь), татшӧм конструктивнӧй элемент индӧмӧн;
в) связь средство йылысь юӧр, кутшӧмӧс вӧзйӧны меститны зданиелӧн либӧ сооружениелӧн конструктивнӧй элемент вылын (связь средстволӧн ним, техническӧй характеристикаяс);
г) зданиелӧн либӧ сооружениелӧн конструктивнӧй элемент вылын связь средство меститан кадколастъяс;
д) связь операторлӧн пошта инпас.
Заявление дорӧ содтыссьӧны:
учредитан документъяслӧн копияяс (юридическӧй кывкутысьяслы);
связь средство меститан проект;
связь средство меститан проект вылӧ санитарно-эпидемиологическӧй кывкӧртӧдлысь копия;
документ копия, мый эскӧдӧ связь операторӧс, коді лоӧ асшӧр уджалысьӧн, либӧ связь операторӧс петкӧдлысьӧс; связь оператор нимсянь эскӧданпастӧг удж збыльмӧдӧм вылӧ мортлысь уджмогъяс эскӧдысь документ копия. Сэк, кор связь оператор нимсянь уджалӧ мӧд морт, заявление дорӧ быть колӧ содтыны связь оператор нимсянь удж збыльмӧдӧм вылӧ урчитӧм пӧрадокын оформитӧм эскӧданпас либӧ оланпастэчасӧн урчитӧм пӧрадокын эскӧдӧм татшӧм эскӧданпаслӧн копия.
Связь оператор вермӧ ас кӧсйӧм серти сетны баланс вылын кутысьлы Юридическӧй кывкутысьяслӧн ӧтувъя канму реестрысь выписка копия (юридическӧй кывкутысьяслы) либӧ Асшӧр уджалысьлӧн ӧтувъя канму реестрысь выписка (асшӧр уджалысьяслы), подвижнӧй радиотелефоннӧй связь могмӧсъяс сетан юкӧнын удж збыльмӧдӧм вылӧ лицензиялысь копия. Сэк, кор связь оператор ас кӧсйӧм серти эз сет тайӧ документъяссӧ, баланс вылын кутысь ведомствокостса юӧрӧн йитчан пӧрадокын заявление босьтан лунсянь 5 уджалан лун чӧжӧн корӧ лӧсялана документъяссӧ (тӧдмӧгъяссӧ) федеральнӧй олӧмӧ пӧртысь власьт органъясысь, кодъяс веськӧдлӧны индӧм документъясӧн (тӧдмӧгъясӧн).
Заявлениесӧ да сы дорӧ содтӧм документъяссӧ колӧ пасйыны делопроизводство правилӧяс серти, кутшӧмӧс урчитӧма баланс вылын кутысь.
Сэк, кор связь оператор сетӧ документъяссӧ веськыда баланс вылын кутысьлы, найӧс пасъян лунӧ связь операторлы сетӧны гижсьӧг, примитӧм документ лыддьӧг, баланс вылын кутысьлы налӧн воан кадпас да кад индӧмӧн.
Сэк, кор связь оператор сетӧ документъяссӧ пошта связь организация,  корреспонденция вайысь мукӧд организация пыр, связь операторлы примитӧм документъяс лыддьӧгсӧ, баланс вылын кутысьлы налӧн воан кадпас да кад индӧмӧн гижсьӧгсӧ пошта пыр ыстӧмӧн баланс вылын кутысьӧн документъяссӧ пасъян лунсянь 2 уджалан лун чӧжӧн.
2.2. Баланс вылын кутысь заявление босьтан лунсянь 10 уджалан лун чӧжӧн ыстӧ зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧмсӧ сӧгласуйтӧм йылысь ходатайство (водзӧ – ходатайство) лӧсялана заявление да сы дорӧ содтӧм документъяс содтӧмӧн лӧсялана органӧ, коді збыльмӧдӧ Коми Республикаса ӧтувъя канму предприятиелӧн уджӧн организационно-методическӧя веськӧдлӧмсӧ, координируйтӧмсӧ да сылӧн удж бӧрся контрольсӧ, Коми Республикаса канму учреждение учредитысьлысь могъяссӧ да уджмогъяссӧ (водзӧ – уполномочитӧм орган), а сідзжӧ Коми Республикаса эмбур да му йитӧдъяс министерствоӧ (водзӧ – Коми Республикаса эмбур министерство), медым босьтны зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧм йылысь сӧгласлун.
Сэк, кор Коми Республикаса эмбур министерство лоӧ ӧтпырйӧ уполномочитӧм органӧн, тайӧ пунктса медводдза абзацын индӧм ходатайствосӧ да сы дорӧ содтӧм документъяссӧ ыстӧны сӧмын Коми Республикаса эмбур министерствоӧ.
Ходатайствоясыс да на дорӧ содтӧм документъясыс пасйыссьӧны уполномочитӧм органӧн, Коми Республикаса эмбур министерствоӧн  делопроизводство правилӧяс серти, кутшӧмъясӧс урчитӧма Коми Республикаса олӧмӧ пӧртысь власьт лӧсялана органын.
2.3. Уполномочитӧм орган да Коми Республикаса эмбур министерство ходатайство пасъян лунсянь 10 уджалан лун чӧжӧн видлалӧ сійӧс да документъяссӧ да примитӧ зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧмын сӧгласлун йылысь либӧ зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧмын ӧткажитӧм йылысь помшуӧм.
Зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧмын ӧткажитан подувъясыс сыын, мый:
а) заявлениелӧн сюрӧсыс оз лӧсяв тайӧ Положениелӧн 2.1 пунктӧн урчитӧм корӧмъяслы;
б) абу тырвыйӧ сетӧма тайӧ Положениелӧн 2.1 пунктса кӧкъямысӧд – дас кыкӧд абзацъясӧн урчитӧм документ чукӧрсӧ;
в) тӧдмӧгъясыс, кутшӧмъяс пырӧны связь операторӧн ас кежысь сетӧм документъясӧ, абу стӧчӧсь. Тӧдмӧгъяслысь стӧчлунсӧ, кутшӧмъяс пырӧны связь операторӧн сетӧм документъясӧ, прӧверитӧ уполномочитӧм орган да Коми Республикаса эмбур министерство сетӧм документъяссӧ сы серти, эмӧсь-ӧ наын ӧта-мӧдкӧд лӧсявтӧм тӧдмӧгъяс прӧверитӧмӧн;
г) эмӧсь связь операторлӧн заявлениеын индӧм здание либӧ сооружениелӧн конструктивнӧй элемент вылын связь средство меститӧм вылӧ оланпастэчасӧн урчитӧм дзескӧдӧмъяс.
Ходатайствосӧ видлалан бӧртасъяс серти кадколастӧ, кутшӧмӧс урчитӧма тайӧ пунктса медводдза абзацын, уполномочитӧм орган да Коми Республикаса эмбур министерство ыстӧны баланс вылын кутысьлы здание либӧ сооружениелӧн конструктивнӧй элемент вылын связь средство меститӧм вылӧ инӧд сетӧмын сӧгласлун йылысь либӧ зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧмын ӧткажитӧм йылысь помшуӧм ӧткажитан помкаяссӧ индӧмӧн.
Зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧмын сӧгласлун йылысь помшуӧм босьтӧм дырйи баланс вылын кутысь связь операторлысь заявление пасъян лунсянь тӧлысся кадколастӧ дасьтӧ зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧм йылысь сёрнитчӧм бала кык экземплярын да ыстӧ сійӧс связь операторлы кырымалӧм вылӧ почта связь организация либӧ корреспонденция вайысь мукӧд организация пыр, либӧ сетӧ связь операторлы (сійӧс уполномочитӧм петкӧдлысьлы).
Зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧмын ӧткажитӧм  йылысь помшуӧм босьтӧм дырйи баланс вылын кутысь сійӧс босьтан лунсянь 5 уджалан лун чӧжӧн ыстӧ связь операторлы зданиелӧн либӧ сооружениелӧн конструктивнӧй элемент вылын связь средство меститӧм вылӧ подулалӧм ӧткажитӧм пошта связь организация либӧ корреспонденция вайысь мукӧд организация пыр, либӧ сетӧ связь операторлы (сійӧс уполномочитӧм петкӧдлысьлы).
2.4. Баланс вылын кутысь связь операторӧн зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧм йылысь сёрнитчӧмлысь кырымалӧм экземпляръяс сетан лунсянь 3 уджалан лунысь оз дырджык кадколастӧ кырымалӧ сёрнитчӧмлысь балаяс да ыстӧ сёрнитчӧмлысь ӧти экземпляр связь операторлы пошта связь организация либӧ корреспонденция вайысь мукӧд организация пыр, либӧ сетӧ связь операторлы (сійӧс уполномочитӧм петкӧдлысьлы).
3. Зданиелӧн да сооружениелӧн конструктивнӧй элементъяс вылын, кутшӧмъяс пырӧны Коми Республикаса канму казнаӧ
3.1. Зданиелӧн да сооружениелӧн конструктивнӧй элементъяс вылын, кутшӧмъяс пырӧны Коми Республикаса канму казнаӧ, связь средство меститӧм вылӧ инӧдсӧ сетӧны заявление подув вылын, кутшӧмӧс индӧма тайӧ Положениелӧн 2.1 пунктын, кутшӧмӧс сетӧма Коми Республикаса эмбур министерствоӧ. Заявление дорӧ связь оператор содтӧ документъяс, кутшӧмъясӧс индӧма тайӧ Положениелӧн 2.1 пунктса кӧкъямысӧд-дас кыкӧд абзацъясын.
Связь оператор ас кӧсйӧм серти вермӧ сетны Коми Республикаса эмбур министерствоӧ Юридическӧй кывкутысьяслӧн ӧтувъя канму реестрысь выписка копия (юридическӧй кывкутысьяслы) либӧ Асшӧр уджалысьлӧн  ӧтувъя канму реестрысь выписка (асшӧр уджалысьяслы), подвижнӧй радиотелефоннӧй связь могмӧсъяс сетан юкӧнын удж збыльмӧдӧм вылӧ лицензиялысь копия. Сэк, кор связь оператор ас кӧсйӧм серти эз сет тайӧ документъяссӧ, Коми Республикаса эмбур министерство ведомствокостса юӧрӧн йитчан пӧрадокын заявление босьтан лунсянь 5 уджалан лун чӧжӧн корӧ лӧсялана документъяссӧ (тӧдмӧгъяссӧ) федеральнӧй олӧмӧ пӧртысь власьт органъясысь, кодъяс веськӧдлӧны индӧм документъясӧн (тӧдмӧгъясӧн).
Заявлениесӧ да сы дорӧ содтӧм документъяссӧ колӧ пасйыны делопроизводство правилӧяс серти, кутшӧмӧс урчитӧма Коми Республикаса эмбур министерствоӧн.
Сэк, кор связь оператор сетӧ документъяссӧ веськыда Коми Республикаса эмбур министерствоӧ, найӧс пасъян лунӧ связь операторлы сетӧны гижсьӧг примитӧм документ лыддьӧг, Коми Республикаса эмбур министерствоӧ налӧн воан кадпас да кад индӧмӧн.
Сэк, кор связь оператор сетӧ документъяссӧ пошта связь организация, корреспонденция вайысь мукӧд организация пыр связь операторлы гижсьӧгсӧ примитӧм документ лыддьӧг, Коми Республикаса эмбур министерствоӧ налӧн воан кадпас да кад индӧмӧн пошта пыр ыстӧмӧн Коми Республикаса эмбур министерствоын документъяссӧ пасъян лунсянь 2 уджалан лун чӧжӧн.
3.2. Коми Республикаса эмбур министерство связь операторлысь индӧм заявление пасъян лунсянь 20 уджалан лун чӧжӧн примитӧ зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧм йылысь, либӧ зданиелӧн либӧ сооружение конструктивнӧй элемент вылын связь средство меститӧм вылӧ инӧд сетӧмын ӧткажитӧм йылысь помшуӧм.
Зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧмын ӧткажитӧм йылысь помшуӧм примитӧм вылӧ подувъясӧн лоӧны тайӧ Положениелӧн 2.3. пунктын индӧм подувъяс.
Зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧм йылысь помшуӧм примитігӧн Коми Республикаса эмбур министерство связь операторлысь заявление пасъян лунсянь тӧлысся кадколастӧ дасьтӧ зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧм йылысь сёрнитчӧмлысь бала кык экземплярын да ыстӧ сійӧс связь операторлы кырымалӧм вылӧ почта связь организация либӧ корреспонденция вайысь мукӧд организация пыр, либӧ сетӧ связь операторлы (сійӧс уполномочитӧм петкӧдлысьлы).
Зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧмын ӧткажитӧм йылысь помшуӧм примитӧм дырйи Коми Республикаса эмбур министерство сійӧс босьтан лунсянь 5 уджалан лун чӧжӧн ыстӧ связь операторлы зданиелӧн либӧ сооружениелӧн конструктивнӧй элемент вылын связь средство меститӧмын подулалӧм ӧткажитӧм пошта связь организация либӧ корреспонденция вайысь мукӧд организация пыр, либӧ сетӧ связь операторлы (сійӧс уполномочитӧм петкӧдлысьлы).
3.3. Коми Республикаса эмбур министерство связь операторӧн зданиелӧн либӧ сооружениелӧн конструктивнӧй элемент вылын связь средство меститӧм вылӧ инӧд сетӧм йылысь сёрнитчӧм балалысь кырымалӧм экземпляръяссӧ сетан лунсянь 3 уджалан лунысь оз дырджык кадколастӧ кырымалӧ сёрнитчӧмлысь балаяссӧ да ыстӧ сёрнитчӧмлысь ӧти экземплярсӧ связь операторлы пошта связь организация либӧ корреспонденция вайысь мукӧд организация пыр, либӧ сетӧ связь операторлы (сійӧс уполномочитӧм петкӧдлысьлы).
Зданиеяслӧн да сооружениеяслӧн конструктивнӧй элементъяс вылын связь средство меститӧмысь вося дон ыджда арталан форма
4.1. Зданиелӧн да сооружениелӧн конструктивнӧй элемент вылын связь средство меститӧмысь вося дон ыджда медводдза воӧ (Рн1) (шайтӧн, содтӧд дон вылӧ вот артавтӧг) артавсьӧ татшӧм формула серти:
Рн1 = Рд + Соц,
кӧні:
Рд – зданиелӧн либӧ сооружениелӧн конструктивнӧй элемент вылын связь средство меститӧмысь вося дон чӧжӧслӧн ыджда, кутшӧмӧс лыддьӧны зданиелӧн либӧ сооружениелӧн конструктивнӧй элемент вылын связь средство меститӧмысь рыночнӧй вося дон ыдждакӧд ӧткодьӧн. Зданиелӧн либӧ сооружениелӧн конструктивнӧй элемент вылын связь средство меститӧмысь рыночнӧй вося дон ыдждасӧ донъялӧны “Россия Федерацияын донъялан удж нуӧдӧм йылысь” Федеральнӧй оланпас серти зданиелӧн либӧ сооружениелӧн конструктивнӧй элемент вылын связь средство меститӧмысь во чӧж мынтысян ыджда донъялӧмсӧ нуӧдӧм вылӧ сёрнитчӧмъяс подув вылын, кутшӧмъясӧс кырымалӧма закажитысь нимсянь:
а) Коми Республикаса канму учреждениеӧн, Коми Республикаса ӧтувъя канму предприятиеӧн – объектъяс серти, кутшӧмъясӧс урчитӧм пӧрадокын сетӧма Коми Республикаса канму учреждениеяслы да Коми Республикаса ӧтувъя канму предприятиеяслы;
б) Коми Республикаса эмбур министерствоӧн – объектъяс серти, кутшӧмъяс пырӧны Коми Республикаса канму казнаӧ;
Соц - ӧтувъя рӧскод мында, кутшӧмӧс вӧчӧма закажитысь зданиелӧн либӧ сооружениелӧн конструктивнӧй элемент вылын связь средство меститӧмысь во дон рыночнӧй ыдждасӧ донъялан сёрнитчӧм серти.
Зданиелӧн либӧ сооружениелӧн конструктивнӧй элемент вылын связь средство меститӧмысь во дон ыдждаыс мӧд да локтан воясысь (Рн2) (шайтӧн, содтӧд дон вылӧ вот артавтӧг) артавсьӧ татшӧм формула серти:
Рн2 = Рд х Кинфл,
кӧні:
Кинфл – инфляциялӧн виччысяна тшупӧдлӧн медыджыд мында, кутшӧмӧс урчитӧма лӧсялана финансӧвӧй во да планӧвӧй период вылӧ федеральнӧй сьӧмкуд йылысь федеральнӧй оланпасын.

